Алімпіяда па беларускай мове 

6 клас

1. Складзіце і запішыце максімальную колькасць слоў з наступных гукаў (кожны гук выкарыстоўвайце толькі адзін раз).

[а], [б], [г], [м], [о], [р], [с].

2. Запішыце словы па-беларуску і пастаўце націск.

Окунь, крапива, ольха, усы, коршун, доска, момент, тополь.
3. Выпішыце групамі аднакаранёвыя словы.
Радок, радасць, радочак, радавацца, (у адным) радзе, радасны, нараджэнне, парадавацца, нарадзіўся.

4. Са слоў у дужках выберыце патрэбнае па сэнсу і ўтварыце фразеалагізмы.

Вакол (рукі, нагі, пальца) абвесці.

(Камар, муха, страказа) носа не падточыць.

Лавіць (галак, вераб’ёў, сарок).

Шукаў у полі (снегу, ветру, дажджу, граду).

Павесіць (паліто, нос, карціну).

5. Спішыце, дапісваючы патрэбныя канчаткі.

Стаю каля дуб…, раскаты гром…, вуліцы роднага горад…, кусты маліннік…, не высоўваць нос…, ад моцнага мароз…, пакаштаваць мёд…, адрэзаць лусту хлеб… .

6. Складзіце і запішыце словазлучэнні па схеме “ прыметнік+назоўнік”.

Медаль, гусь, боль, дзяцінства, сабака, шынель, чарніла.

7. Ці правільна ўтвораны прыметнікі пры дапамозе суфікса -ск- ? Выпрўце, дзе неабходна, памылкі, запішыце словы.

Восеньскі, людзскі, францускі, рыжскі, коньскі, турысцкі, братскі, таварышскі, беларускі.

8. Дайце азначэнне параўнання. Прывядзіце прыклады з прачытаных вамі твораў.

Алімпіяда па беларускай мове  

6 клас

1. Выпішыце з тэксту словы, у якіх ёсць гук [й], але няма літары й.

                     Замаўкаюць птушыныя звонкія спевы,

                     Калі восень прыходзіць у край наш лясны,

                     І, як свечкі, вакол ярка ўспыхваюць дрэвы

                     На праводзінах лета, на памінках вясны.

                     Там, дзе восень ідзе, лес шумлівы радзее,

                     Вецер гоніць хмарыны з-за цёмных ялін.

                     Грозны чуючы сівер, лісты, як надзеі,

                     Аблятаюць на дол з пачарнелых галін.

                                                                (А.Куляшоў)             

2. Устаўце прапушчаныя літары, запішыце словы.

Р…знастайны, ч…рнабароды, ч…бровы, ваг…нарамонтны, Н…ваполацк, пр…стадушны, сл…вазмяненне, н…вагодні, г…рбаносы, св…еасаблівы.

3. Перакладзіце на беларускую мову.

 Высокая дверь, приятная улыбка, большая собака, вкусное яблоко, летние дни длиннее зимних, пойти за хлебом, беспокоиться о сыне.

4. Выканайце словаўтваральны разбор.

Машыніст, падбярозавік, снежны, паляжаць.

5. З літар слова граматыка складзіце іншыя словы. У кожным слове кожная літара можа быць столькі разоў, колькі і ў дадзеным слове.

6. Запішыце лікі словамі, ставячы лічэбнікі ў патрэбным родзе, ліку, склоне.

З (70) студэнтамі, каля (619) метраў, з (4) вучнямі, з (873) рублямі, кніга з (549) старонак, даручыць (3) хлопцам.

7. Запішыце 4 вядомыя вам прыказкі і прымаўкі, у якіх ужываюцца займеннікі. 

8. Дайце азначэнне эпітэта. Прывядзіце прыклады з прачытаных вамі твораў. 

        Установа адукацыі 

“Азярэчанская дзяржаўная агульнаадукацыйная сярэдняя школа

Клецкага раёна” Мінскай вобласці

Алімпіядныя заданні па беларускай мове

для вучняў 6 класа 

